
ᑐᓴᒐᒃᓴᑦ ᓇᐃᓈᖅᓯᒪᔪᑦ 
 

ᑐᒃᓯᖅᑑᑎᑦ ᐋᕿᒋᐊᖅᑕᐅᓛᖅᑐᒨᖓᔪᑦ ᓈᓴᐅᑖ 2 ᐱᔪᓐᓇᐅᑕᐅᓛᖅᑐᑦ  
ᐃᒥᓕᕆᔾᔪᑎᒃᓴᑦ ᓚᐃᓴᑦ ᓈᓴᐅᑖ 2AM-DOH0713  

 
ᐅᑯᐊ ᑐᒃᓯᖅᑑᑎᒃᑯᑦ ᑐᒃᓯᕌᑦ, ᐅᕗᖓᖓᔪᑦ ᐅᔭᕋᓐᓂᐊᖅᕕᖕᒧᑦ Hope Bay Mining Ltd.-ᑯᑦ ᑐᒃᓯᕋᒻᒪᑕ 
ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓂᒃ ᐋᖀᒋᐊᖁᔨᓪᓗᑎᒃ ᐱᔪᓐᓇᐅᑎᖏᓐᓂᒃ ᐃᒥᕐᒨᖓᔪᓂᒃ ᓚᐃᓴᒥᒃ ᓈᓴᐅᑖ 
2AM-DOH0713 ᐱᔪᓐᓇᑎᒋᓛᖅᑕᖓᓐᓂᒃ ᐅᑯᐊ ᐅᔭᕋᓐᓂᐊᖅᑏᑦ Hope Bay Mining Ltd.-ᑯᑦ 
ᓴᓇᓛᕈᒪᖕᒪᑕ ᐊᒻᒪᓗ ᐊᐅᓚᑦᓯᕕᒃᓴᒥᓐᓂᒃ ᐱᓕᕆᕕᒋᓗᒍ ᑖᒃᑯᐊ ᑕᐃᒪᓐᓇ ᐅᓂᒃᑳᖅᑐᑦ 
ᖃᓄᐃᑦᑐᓛᕐᓂᖓᓂᒃ ᐊᓪᓚᒃᓯᒪᔪᑎᒍᑦ.  ᓴᓇᒋᐊᓛᖅᑐᑦ ᐅᕙᓂ 2011-ᒥ. ᐱᔪᓐᓇᕈᑎᖃᓪᓗᑎᒃ 
ᓴᓇᓛᕈᒪᖕᒪᑕ ᖃᓄᑎᒋ ᐊᑑᑎᓛᖅᑕᒥᓐᓂᒃ ᐱᓕᕆᓕᕈᑎᒃ, ᐅᔭᕋᓐᓂᐊᖅᕕᐊᓐᓂ Hope Bay Mining Ltd.-
ᑯᑦ ᐃᒃᐱᒍᓱᑦᓯᐊᖅᓱᑎᒃ ᑐᒃᓯᕋᒻᒪᑕ ᐱᔪᓐᓇᐅᑎᒋᔪᒪᔭᒥᓐᓂᒃ ᓴᓇᔾᔪᑎᒃᓴᒥᓐᓂᒃ ᐋᕿᒋᐊᕈᑎᒃᓴᖓᓐᓂᒃ 
ᐅᖅᓱᐊᓗᒃᑯᕕᐅᑉ ᐃᓂᖓᓅᖓᔪᒥᒃ ᐊᒻᒪᓗ ᓄᓇᒥ ᐊᓪᓕᕋᒃᓴᖓᓂᒃ ᑐᙵᕕᒃᓴᖓᓂᒃ ᒪᑐᒪ 
ᐅᖓᑖᓂᐅᖏᑦᑐᖅ March 2011.  ᐊᖏᖅᑕᐅᓯᒪᔭᕇᖅᑐᑦ ᐃᓘᓐᓇᖓᓅᖓᔪᑦ ᑕᒡᕗᖓᖓᔪᑦ ᒪᑯᐊ 
ᐊᑑᑕᐅᓛᖏᑦᑐᑦ ᒥᒃᓯᑦᑎᒍᑦ June 2011. ᖃᓄᐃᑦᑐᑦ ᐊᓯᕈᖅᑕᐅᓛᖅᑐᑦ ᑕᒡᕗᖓᖓᔪᑦ ᐅᑯᐊ ᐊᑕᓃᑦᑐᑦ 
ᐊᓪᓚᒃᓯᒪᔪᑦ ᐱᓕᕆᐊᖑᓛᖅᑐᑦ ᖃᓄᖅ ᓴᓇᔭᐅᓯᒪᓗᑎᒃ ᐊᒻᒪᓗ ᐋᕿᒋᐊᖅᑕᐅᓛᕈᒪᖕᒪᑕ ᓈᒻᒪᓂᕐᓴᓂᒃ 
ᐋᕿᒃᓯᒪᓂᖃᓛᕐᒪᑕ, ᐊᑦᑕᓇᖏᓂᖅᓴᓂᒃ ᐱᕈᓗᐊᕿᑦᑕᐃᓕᒍᑎᒃᓴᑲᓐᓂᕐᓂᒃ ᐊᒻᒪᓗ ᐊᖁᑕᐅᓲᒥᒃ 
ᐅᕗᖓᖓᔪᒥᒃ Doris North ᐱᓕᕆᕕᐊᓐᓄᑦ.   
 
ᐅᑯᐊ Hope Bay Mining Ltd.-ᑯᑦ ᑐᒃᓯᕋᖅᑐᑦ ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓂᒃ ᐋᖀᒋᐊᖁᔨᓪᓗᑎᒃ 
ᓇᓗᓇᐃᔭᖅᓯᒪᔭᖏᑦ ᖃᓄᐃᑦᑐᑦ ᐅᖅᓱᐊᓗᒃᑯᕕᖕᒨᖓᔪᑦ ᐊᒻᒪᓗ ᐃᓂᖓᓃᑦᑐᑦ ᒫᓐᓇ ᐊᓪᓚᒃᓯᒪᔪᑦ ᓈᓴᐅᑖ 
2AM-DOH0713 ᐱᔪᓐᓇᕈᑎᒋᔪᒪᔭᖓᑦ ᐋᖀᒍᑎᒋᔪᒪᓪᓗᒍ ᓯᑕᒪᓄᑦ ᐃᓚᒋᓕᐅᑎᓛᕐᒪᑦ ᐃᒪᐃᓪᓗᐊᖅᑐᒧᑦ 
5.7 ML ᐊᑕᖏᕐᓗᓂ ᐃᓂᒃᓴᖅ ᐅᖅᓱᐊᓗᒃᑯᕕᒃᓴᖅ ᐊᐅᓚᐅᑎᓯᐅᒻᒧᑦ ᐊᒻᒪᓗ ᐊᑕᐅᓯᖅ ᐃᒪᐃᓪᓗᐊᖅᑐᒧᑦ 
1.5 ML ᐅᖅᓱᐊᓗᖃᐅᑎᒃᓴᐅᑉ ᐃᓂᒃᓴᖓ ᖃᖓᑕᔫᖅᓯᐅᒻᒧᑦ (“ᑐᒃᓯᕋᖅᑕᐅᔪᒨᖓᔪᖅ ᐃᓚᒋᓕᐅᑎᑎᓪᓗᒍ 
ᐅᕙᓃᑦᑐᖅ Roberts Bay-ᒥ ᐅᖅᓱᐊᓗᒃᑯᕕᒃᓴᖅ”) ᓴᓂᐊᓃᑦᑐᖅ (ᒥᒃᓴᐅᓴᒃᑐᒦᑦᑐᖅ ᐅᖓᓯᖕᓂᖓ ᐃᒫᒃ 
100 m ᐅᐊᖕᓇᖓᓂ) ᑕᒡᕙᐅᔪᖅ ᒫᓐᓇ ᐃᒪᐃᓪᓗᐊᖅᑐᖅ 5.7 ML ᐅᖅᓱᐊᓗᖃᐅᑦ ᐃᑲᓃᑦᑐᖅ Roberts 
Bay-ᒥ.  ᐅᖅᓱᐊᓗᖃᐅᑎᓕᒫᑦ ᑕᑕᑐᐃᓐᓇᐅᓕᖅᐸᑕ ᐅᖅᓱᐊᓗᒃᑕᓖᑦ, ᐊᑕᖏᕐᓗᑎᒃ ᐅᖅᓱᐊᓗᒃᑕᓖᑦ 
ᐊᐅᓚᐅᑎᓯᐅᒻᒥᒃ ᐅᖅᓱᐊᓗᖃᐅᑦ ᐃᑲᓃᑦᑐᖅ Doris North ᐱᓕᕆᕕᐊᓂ ᐃᓚᒋᐊᓛᖅᑐᖅ 
ᐃᒪᐃᓪᓗᐊᖅᑐᒥᒃ 14 ML ᑎᑭᓪᓗᒍ 36 ML ᐊᐅᓚᐅᑎᓯᐅᒻᒥᒃ ᐊᒻᒪᓗ ᐃᒪᖃᕈᓐᓇᖅᑐᒥᒃ ᐃᒪᐃᓪᓗᐊᖅᑐᒥᒃ 
ᐅᖅᓱᐊᓗᖃᐅᒻᒥᒃ 1.5 ML ᖃᖓᑕᔫᖅᓯᐅᒻᒥᒃ. ᐊᖏᓈᖅᓯᒪᔪᒥᒃ ᐃᓚᒋᐊᓛᕐᒪᑦ ᐅᖅᓱᐊᓗᒃᑯᕕᒃ 
ᓴᓇᔭᐅᓛᖅᑐᖅ ᐊᒻᒪᓗ ᐊᐅᓚᑦᓯᕕᐅᓗᓂ ᐃᑲᓃᑦᑐᖅ Doris North-ᒥ ᐱᓕᕆᕕᖕᒥ ᐊᒻᒪᓗ 
ᐅᔭᕋᓐᓂᐊᖅᕕᖕᒨᖓᔪᑦ ᐊᐅᓚᑕᓄᑦ.  ᐅᖅᓱᐊᓗᖃᐅᑕᐅᓛᕐᒥᔪᑦ ᐃᓚᖓᑦ ᐅᕙᓂ Doris North 
ᐱᓕᕆᕕᐊᓐᓂ ᐊᑐᖅᑕᐅᖃᑦᑕᓛᖅᑐᓂᒃ ᐅᔭᕋᒃᓴᖅᓯᐅᖅᑎᓄᑦ ᕿᓂᖅᑎᓄᑦ ᐊᐅᓚᑦᓯᔪᓂᒃ ᐅᕗᖓᖓᔪᒧᑦ 
Hope Bay-ᒥ ᓇᓗᓇᐃᖅᑕᐅᓯᒪᔪᒥᒃ ᐅᔭᕋᓐᓂᐊᖅᕕᒨᖓᔪᒥᒃ.  ᐃᓚᒋᓕᐅᑎᓛᕐᒥᔪᖅ ᒥᓪᓗᐊᖅᕕᒃᑕᓕᒃ 
ᐅᖅᓱᐊᓗᖕᒥᒃ ᐊᒻᒪᓗ ᖃᐅᔨᓴᖅᑕᐅᖃᑦᑕᓛᕐᒪᑦ ᖃᓄᐃᓪᓗᐊᖅᑐᑦ ᐊᑑᑕᐅᖃᑦᑕᕆᐊᓖᑦ ᑕᒪᒃᑯᐊ 
ᐃᒃᐱᔭᐅᑦᓯᐊᕆᐊᖃᒻᒪᑕ ᑕᒡᕗᖓᖓᔪᑦ ᐱᓕᕆᕕᖕᒧᑦ, ᑭᓯᒥᓕ ᐅᑯᐊ ᐅᔭᕋᑦᑕᕆᐊᑦ Hope Bay Mining 
Ltd.-ᑯᑦ ᓱᓕ ᓇᓗᓇᐃᖅᓯᓯᒪᖏᒻᒪᑕ ᖃᓄᐃᑦᑐᓂᒃ ᐊᒃᑐᐃᑐᐃᓐᓇᕆᐊᓕᖕᓂᒃ ᓱᕐᕋᐃᓗᑎᒃ ᐃᒪᖓᓂᒃ 
ᖃᐅᔨᓴᖅᑕᐅᓚᐅᖅᓯᒪᖏᑦᑐᓂᒃ ᐊᓯᐊᓅᖓᔪᓂᒃ ᐅᖅᓱᐊᓗᖃᐅᑎᐊᓗᖕᓂᒃ ᖃᓄᖅ ᓱᕐᕋᒃᑐᖃᕋᔭᕐᒪᖔᖅ 
ᓴᓇᒃᑲᓂᖅᑐᖃᓕᖅᐸᑦ ᐊᒻᒪᓗ ᐊᐅᓚᑕᐅᔪᖃᒃᑲᓐᓂᓕᖅᐸᑦ ᑕᒡᕗᖓᖓᔪᓕᒫᑦ ᐅᖅᓱᐊᓗᖃᐅᑎᐊᓗᖕᓄᑦ.  
ᑕᒪᒃᑯᐊ ᐃᓚᒋᓕᐅᑎᒐᔭᕐᒪᑕ ᐃᓂᒃᓴᒧᑦ ᐱᓕᕆᕕᖕᓄᑦ ᐊᑑᑎᒋᐊᖃᑦᑕᖏᑦ ᐅᑯᐊ Hope Bay Mining Ltd.-
ᑯᑦ ᖃᓂᒃᓴᕆᐊᖃᖏᑦᑐᑦ ᖁᐊᖃᑦᑕᖅᑐᒧᑦ ᓯᑯᒐᐃᒻᒪᑦ ᐅᒥᐊᖅᔪᐊᖅᑕᓕᒃ ᒪᑐᒪ ᐃᒪᖓᓂ Roberts Bay, 
ᑕᒪᒃᑯᐊ ᐅᔾᔨᑐᖅᑕᐅᑦᓯᐊᖅᐸᑕ ᐋᕿᒃᓯᐊᖅᓯᒪᒐᔭᕐᒪᑕ ᓈᒻᒪᓂᖅᓴᐅᓕᕐᓗᑎᒃ ᐃᓱᒪᒋᔭᐅᓗᑎᒃ ᐊᕙᑕᓃᑦᑐᑦ 
ᖁᒃᓴᓇᖅᑐᒨᖓᓂᐅᓴᔪᑦ ᐱᓕᕆᐊᖑᔪᒪᔪᒧᑦ ᐅᖅᓱᐊᓗᖕᓂᒃ ᐊᐅᓚᑦᓯᕖᑦ. 
 

 



 

ᐅᔭᖃᓂᒃ ᓯᖃᓪᓖᕕᐅᖃᑦᑕᓛᖅᑐᖅ ᑐᐊᐸᒃᑕᕕᒃᓴᖅ ᓴᓇᔪᖃᑦᑎᓪᓗᒍ ᐋᕿᒋᐊᖅᑕᐅᑎᓪᓗᒋᑦ 
ᐅᖅᓱᐊᓗᖃᐅᑎᐊᓗᐃᑦ ᐃᓂᒃᓴᖓᑦ ᐊᒻᒪᓗ ᓄᓇᒥ ᑐᙵᕕᒃᓴᖓᓅᖓᔪᑦ, ᐅᔭᕋᒃᑕᕆᐊᑦ ᐅᑯᐊ Hope Bay 
Mining Ltd.-ᑯᑦ ᓴᓇᓛᕐᒪᑕ ᓈᐃᑦᑐᒥᒃ ᐊᖁᑕᐅᖃᑦᑕᕋᔭᖅᑐᒥᒃ ᖃᖓᓕᒫᖅ ᐅᑭᐅᖑᒐᓗᐊᖅᐸᑦ ᐊᐅᔭᒃᑯᓪᓗ 
ᒥᕝᕕᖕᒨᖓᔪᒥᒃ (ᒫᓐᓇ ᐊᖁᑕᐅᕙᒃᑐᒥᒃ ᐊᐅᓚᑦᓯᔪᓄᑦ ᒥᕝᕕᖕᒨᖓᔪᒥᒃ ᐊᒻᒪᓗ ᐊᖁᑕᐅᕙᖕᒪᑦ) 
ᑕᑭᓪᓕᒋᐊᖅᑕᐅᓛᕐᒥᖕᒪᑦ ᒥᑦᑕᖅᕕᐅᕙᒃᑐᖅ ᓄᓇᓕᕆᔾᔪᑎᒃᓴᒥᒃ ᐱᔪᓐᓇᕈᑎᖃᕆᐊᖃᒻᒪᑕ ᒥᖃᑦᑕᓛᕐᒪᑕ 
ᐊᖏᓂᖅᓴᑦ ᖃᖓᑕᔫᑦ ᓄᓇᒧᑦ. ᑕᒪᒃᑯᐊ ᐊᑑᑕᐅᖃᑦᑕᓛᕐᒪᑕ ᐊᑲᐅᓂᖅᓴᐅᑎᓪᓗᒋᑦ ᐊᖁᑕᐅᕙᒃᑐᑦ 
ᐃᑯᖓᖓᔪᑦ Roberts Bay-ᒧᑦ ᐅᕗᖓᓗ Doris-ᒧᑦ ᓲᖃᐃᒻᒪ ᕿᓚᒥᐅᓂᖅᓴᐅᖃᑦᑕᕋᔭᖅᑐᖅ 
ᑭᙳᕝᕕᕉᑎᕙᖕᒪᑕ ᒫᓐᓇ ᐅᑕᕿᒋᐊᖃᓕᕋᐃᒐᒥᒃ ᑎᑭᓐᓂᐊᖅᑐᓂᒃ ᖃᖓᑕᔫᒃᑯᑦ ᐊᒻᒪᓗ ᓈᒻᒪᓂᖅᓴᐅᓛᕐᒪᑦ 
ᖁᒃᓴᓇᖏᓂᖅᓴᐅᓗᑎᒃ  ᐊᖁᑕᐅᕙᒃᑐᑦ ᓴᓇᔾᔪᑎᓄᑦ ᓄᓇᓯᐅᑎᓄᑦ ᓇᓪᓕᐊᓐᓄᕋᖃᑦᑕᖅᑐᓄᑦ 
ᒥᕝᕕᖕᒨᖃᑦᑕᖅᑐᓄᑦ.  ᑕᒫᓂ ᖃᐅᔨᒪᔭᐅᔪᖃᖏᑦᑐᖅ ᑰᒐᓛᖅᑕᖃᒻᒪᖔᖅ ᐃᑳᖅᕕᐅᓲᓂᒃ ᐊᖁᑎᒃᑯᑦ, 
ᐃᓛᓐᓂᑯᓂᓛᒃ ᓄᓇᑐᐃᓐᓇᖅ ᐃᒥᕐᒧᑦ ᖃᐅᓯᓕᖅᑎᑕᐅᖃᑦᑕᓛᖅᑐᖅ ᐳᔪᕐᓗᒃ ᐸᓚᖁᓪᓗᒍ, ᐅᔭᕋᒃᑕᕆᐊᑦ 
ᐅᑯᐊ Hope Bay Mining Ltd.-ᑯᑦ ᖃᐅᔨᒪᖕᒪᑕ ᖃᓄᐃᓪᓗᐊᖅᑐᒥᒃ ᐃᒪᖃᕈᑎᖏᑦ ᐱᔪᓐᓇᕈᑎᖃᑉᐸᒌᒻᒪᑕ 
ᒪᓕᒃᑐᓂᒃ ᐅᑯᑎᒎᓇ 2AM-DOH0713 ᓈᒻᒪᖕᒪᑕᓕ ᑕᐃᒪᓐᓇ ᐊᑑᑎᔪᒪᔭᒥᑦᑎᒍᑦ ᒪᓕᑦᓯᐊᕐᒪᑕ.   
 
ᐅᑯᐊᑦᑕᐅᖅ Hope Bay Mining Ltd.-ᑯᑦ ᓱᓕ ᑐᒃᓯᕋᒻᒥᔪᑦ ᐱᔪᓐᓇᐅᑎᒃᓴᒥᒃ ᓴᓇᔪᒪᓪᓗᑎᒃ 
ᐊᑑᑕᐅᓛᖅᑐᒥᒃ ᑕᒡᕗᖓᖓᔪᒥᒃ ᐃᓂᒃᓴᖓᓂᒃ ᓯᕐᓗᐊᑉ ᐃᓚᒍᑕᒃᓴᔭᖅᑕᓕᖕᒥᒃ ᒎᓗᓕᕆᔾᔪᑎᓂᒃ ᐊᒻᒪᓗ 
ᒎᓗᓂᒃ ᐊᐅᒃᓰᒍᑎᓂᒃ ᐃᓂᒃᓴᖓᓂᒃ ᓯᕐᓗᐊᖃᕝᕕᒃᓴᒥᒃ ᓄᓇᒥ.  ᓄᓇᒦᑦᑑᑉ ᐃᓂᒃᓴᖓᑕ 
ᖃᓄᐃᓪᓗᐊᕐᓂᕆᒐᔭᖅᑕᖓ ᐃᓚᒍᑕᒃᓴᔭᖅᑕᓕᒃ ᐊᒻᒪᓗ ᒎᓗᓂᒃ ᐊᐅᒃᓰᒍᑎᓄᑦ ᐃᓂᐅᒐᔭᖅᑐᖅ 
ᓱᕐᕋᒃᑕᐅᓯᒪᖏᑦᑐᖅ ᓱᓕ ᑕᐃᒪᐃᓕᖓᔪᖅ ᓴᓇᔭᐅᓯᒪᒐᔭᕐᓂᖓ, ᑭᓯᐊᓂ ᑐᒃᓯᕋᖅᑐᑦ ᐊᓯᐊᓅᕐᓗᒍ ᐃᓂᖓ 
ᐃᑲᓃᑦᑐᑦ Roberts Bay-ᒥ ᐊᒻᒪᓗ ᐃᑯᖓᖔᖅ Doris North-ᒥ ᓄᓇᓕᒋᔭᒥ ᐃᓂᖃᕋᔭᕐᒪᑕ 
ᐊᒃᐸᕆᐊᖅᑕᐅᓗᓂ ᐊᓪᓕᕋᖓ ᐃᓂᖓ ᐃᓚᒍᑕᒃᑯᕕᒃᓴᖅᑕᓕᒃ ᒎᓗᓂᒃ ᐊᐅᒃᓰᒍᒻᒥᒃ ᖁᐊᖅᑎᑕᒐᖅ.   
 


